
BeBirgu is Birgu's newest place to be!

Welcome to BeBirgu! ) Situated in the completely renovated

SAN LAWRENZ Band Club at the Victory Square.

BeBirgu welcomes you ey :ﬁlydd ofthp year

for drinks and great fooc
served in a European BI:]‘"‘“PIIP‘ setting
1 I g l l with a nice lounge style open air patio.

BeBirgu, San Lawrenz Band Club
Victory Square, Birgu
Tel: 77220077 | E-mail: Ed@beirgu.com

g

~ Restaurant, Take Away & Pizzeria
Prop. Michael Darmanin

99, St Lawrence Street, Vittoriosa
Tel: 21 663 614

Fava Woodworks Co. Lid.

KW 17B, Corradino Industrial Estate, Paola
Tel: 2182 7650

Manufacturers of all types of Wooden Mouldings

Showrooms at the Factory and
80, St. Joseph High Road, Hamrun

SPECIAL PRICES FOR FURNISHED FLATS OWNERS

Aejljiet ghalll Parties tat—tfal
Agtzel beyn Bob the Buter, Barbre, Dora,

Frincess, Supermarn, ffelts Kitty, cte.
Cempel G Steffy fug 99726970 jew

e—mar?. ffafﬁ%a}cg&b@yaéaa, conme

Soéjet

"hajja mghaggla u attiva li qeghdin nghixu,

tajjeb li kultant tieqaf ftit biex tezamina
l-operat u tara humiex jintlahqu l-ghanijiet
u tiddentifika d-difetti fis-sistema. Wara li
jsir studju dwar dak li jkun hareg minn dan
l-ezercizzju, ghandu jitfassal pjan t’azzjoni.
Hekk jaghmlu kumpaniji kummerc¢jali
mmexxija professjonalment.

Il-Kumitat tal-Kazin haseb biex nhar il-Hadd
23 ta’ Frar organizza Seminar ta’ nofs ta’ nhar
li ghalih attendew bandisti, membrirgiel u nisa
kif ukoll rapprezentanti mill-Kumitat Festi
Esterni San Lawrenz u s-Sezzjoni Zghaiagh
Palmizi. Xtaqt nara aktar attendenza l-aktar
minn dawk l-individwi li kull ma jafu huwa
jzekzku u jikkritikaw dak kollu li jigri fil-Birgu.
Okkazjoni fejn kulhadd qal li ried u ninsab
kuntent bl-imgieba ul-kontribuzzjoni ta’ dawk
kollha prezenti kif ukoll bl-abbilta li mexxa

s-seminar is-Sur Charlie Camilleri.

Dwar it-tema ‘II-Kazin Illum, filwaqt li
kien hemm qbil 1i s-serjeta, dixxiplina u
l-amministrazzjoni tal-Finanzi tal-Kazin huma
mmexxija tajjeb hafna, intwera thassib dwar
il-percezzjoni ta’ grupp ta’ nies dwar il-Kazin,
breferenza ghall-istatut. Fost id-dokumenti
li nsibu fl-uffi¢¢ju tal-Kazin hemm kopja
ta’ statut tas-sena 1892. F’'dak iz-zmien u sa
qabel bdiet it-tieni gwerra dinjija n-numru
tal-Bandisti tal-lokal kien numeruz hafna u
kienu wahdiet il-Bandisti barranin li jdogqu
mal-Banda. Kuncerti kienu jsiru darba u
darbtejn fil-gimgha u servizzi u programmi
kienu bosta tant li fl-istorja tal-Kazin insibu li
f1-1925 is-servizzi tal-Banda fil-Birgu u f "hafna
Bliet u Rhula Maltin kien lahaq il-$5.

Ghal dan l-impenn il-Bandist tal-lokal kellu
aktar drittijiet mill-membri, li dak iz-zmien
kienu msejha soci awziljarji. Wara t-tieni
gwerra u bil-progress fl-istil tal-hajja, in-
numru tal-bandisti tal-lokal u l-interess fil-
taghlim tal-banda naqas drastikament. Dan
gab aggornament kontinwu tar-regolamenti u
nista’ nghid li fl-ahhar tletin sena l-istatut gie
aggornat kemm il-darba, bl-ahhar emendi jsiru
f1-2012. Il-folja fil-kazin inqalbet u I-Membri
inghataw aktar rikonoxximent tant li dawk li
jaghtu sehem attiv fil-Kumitat ghal mill-anqas
ghaxar snin jinghataw l-istess drittijiet tal-
Bandisti tal-Lokal, barra d-dritt ghall-Funeral.
Nofs il-Kumitat qed jigi elett mill-Bandisti
/ Membri Propjetarji u n-nofs l-iehor mill-
Membri. Dan jidher li ma tantx kellu effett
u wisq nibza’ li d-dixxiplina u s-serjeta fil-
finanzi tal-Kazin tista’ tnaffar individwi li
jiffrekwentaw il-Kazin.

Saret diskussoni dwar in-nugqas ta’ mpenn

I1-Kelma tal-President

u l-indifferenza ghal hafna mill-attivitajiet
li jorganizzaw 1-Ghaqdiet volontarji. Meta
wiehed jipprofondixxi din il-problema jsib
li jezistu nuqqas ta’ valuri f’numru sewwa
ta’ nies u ghalhekk ma jistghux japprezzaw
certu kultura. Ghalhekk hemm bzonn li dawk
kollha li ghandhom ghal qalbhom il-futur ta’
Beltna u jekk irridu li jkollna min jiehu hsieb
it-tradizzjonijiet tant sbieh li ghandna, ghandha
ssir kampanja t'edukazzjoni bis-serjeta u mhux
bil-paroli. B’hekk jista’ jkollna so¢jeta hafna
ahjar milli ghandna llum. B’hekk biss nistghu
nsibu aktar impenn u inizjattivi ghal attivitajiet
li norganizzaw.

Dwar il-futur tal-Kazin spikkat il-problema
ta’ nugqas ta’ mpenn u successjoni minhabba
li whud mill-uffi¢¢jali huma anzjani. Jidher li
l-istil tal-hajja mhux ihalli spazju bizzejjed ghax-
xoghol volontarju ghar-raguni li hafna koppji
mizzewga jahdmu t-tnejn u ghalhekk ir-ragel irid
jaghti aktar kontribut fix-xoghol gewwa d-dar,
sahra, xoghol bix-xift u xoghol part-time. Barra
minn dan fil-Kazin hemm hafna attivitajiet li
kultant anqas tkun spi¢cat wahda li ma jkunux
qed isiru I-preparamenti ghal ohra.

Dan minbarra x-xoghol ta’ manutenzjoni
kontinwu li ged isir mill-membri tal-Kumitat.
Hemm bzonn li nhajru aktar pensjonanti biex
jersqulejn il-Kazin minhabba lillum qed igawdu
aktar sahha u jghixu hajja itwal. Haga pozittiva li
l-membri tal-Kumitat qed isibu t’ ghajnuna hija
l-mezzi ta’ komunikazzjoni moderni li filwaqt
li jhaffu x-xoghol tal-amministrazzjoni jghinu
mhux ftit fil-kordinazzjoni u I-komunikazzjoni.

Ma naqasx li tissemma’ il-problema tal-finanzi.
Ghalkemm s’issa l-finanzi tas-So¢jeta huma fis-
sod u tiehu pjacir meta tara r-rapport finanzjarju
jispi¢ca b’bilan¢, wiehed irid ihares il-quddiem
ghaliex id-dhul qieghed dejjem jonqos u
l-ispejjez jizdiedu. Ghalhekk, hu importanti
aktar minn qatt qabel li I-finanzi jitmexxew bis-
serjeta u bi trasparenza.

Mhux possibli li f’dawn il-kelmtejn insemmi
dak kollu li ntqal imma nassigura li I-punti li
ssemmew f’dan is-Seminar bhal problema tal-
interess fit-taghlim tal-Banda, is-Sezzjoni Nisa
u Zghazagh tal-Kazin, il-ftuh tas-swali tal-Kazin
ghat-Turisti (i diga qeghdin isirul-preparamenti
ghaliha), aktar kordinament fl-attivitajiet fil-
Birgu u I-frekwenza fil-Bar sejrin jigu diskussi
fil-Kummissjoni Seminar u mressqa quddiem
il-Kumitat.

Filwaqt li nesprimi r-ringrazzjamenti tieghi lil
dawk kollha li attendew ghas-seminar, niehu
l-okkazjoni biex nawgura 1-Ghid it-Tajjeb lil
kulhadd.

Mill-Birgu tal-Imghoddi
Il-habs tal-Ilsiera f’tarf il-Birgu

al}l.s San Lawrenz

F ostis-siti stori¢i f'din il-beltli ntilfu tul iz-zmien hemm
il-habs tal-ilsiera li kien hemm bejn il-Birgu u Sant’
Anglu. Dan sehh fl-ewwel snin tas-seklu ghoxrin li parti
kbira minnu kienet inhattet biex minn flokha ghamlu tennis
court, i sa ftit snin ilu kien ghadu hemm. Mill-habs fadal
biss parti zghira mnejn kont tidhol. Biex ma jintesiex ghal
kollox, baqghet tfakkarna fih it-triq li kienet qrib tieghu | |
fix-xaqliba tal-Pjazzetta li ssemmiet ghalih — Triq il-Habs |
l-Antik.

F’dan il-habs kienu jinqaflu l-ilsiera qaddiefa fuq ix-xwieni
tal-Ordni ta’ San Gwann sakemm ix-xwieni kienu jkunu
fil-port taghna, fil-bi¢c¢a I-kbira minnhom sorguti madwar
il-kosta tal-Birgu. Hafna minnhom kienu jkunu nqabdu
prigunieri wara xi rebha tax-xwieni tal-Ordni fuq ohrajn
mhux Kristjani. Maghhom kienu jinqaflu wkoll l-ilsiera  Parti mill-kwartieri tal-Amministrazzjoni tal-habs
tal-Ordni li kienu jkunu fuq xi xoghlijiet, fosthom il-bini

jew tiswijiet tas-swar. Nisthajjel li, minn dak li nafu dwar l-ilsiera ta’ fuq ix-xwieni, dan il-habs kien bhal genna tal-art,
ghax bil-moqdief f’idejhom, hajjithom kienet wahda ta’ stmerrija u tbatija kbira.

Il-qaddiefa Isiera kienu jkunu marbutin bil-ktajjen,
gharwenin huta, sitta sitta, fuq bankijiet wisghin erba piedi,
miksijin bi xkejjer mimlijin bis-suf. L-uffi¢jal inkarigat min-
nhom kien ikun fuq wara, lest ghall-ordnijiet tal-kaptan.
Mieghu jkun hemm zewg sotto uffi¢jali wiehed fin-nofs u
l-iehor fuq quddiem, it-tnejn bi frosta f’idejhom.

L-ordni biex jibda 1-qdif kien itiha I-kaptan u l-uffi¢jal
inkarigat mill-qaddiefa kien iwassall-ordni tal-kaptan per-
mezz ta’ suffara tal-fidda li kien izomm dejjem imdendla
m’ghonqu. Is-sotto uffi¢jali kienu jaghmlu l-istess. Ma’
dawn is-sinjali, il-qaddiefa kienu jnizzlu l-imqadef tqal
fil-bahar u jibda I-qdif b'sieq wahda fl-art u I-ohra stirata
Qed titwaqqa’ I-bicca I-kbira tal-habs mal-bank ta’ quddiemhom, dejjem attenti li mal-qadfa ma
jolgtux lill-qaddief ta’ quddiemhom.

Kien hemm waqtiet li kienu jkunu mgieghlin jaqdfu bla wagfien ghal ghaxra, tnax u xi drabi ghal ghoxrin siegha wkoll.
Meta kien jigri hekk, kienu jitrejqu biss b’bi¢¢a hobz imxappa fl-inbid, li kien ipoggilhom f "halghom wiehed mill-uffi¢jali.
Jekk xi qaddief kien ihossu hazin, kif spiss kien jigri, kien jissawwat bil-frosta ghall-mewt, u jekk jigri hekk, kien jinxtehet
il-bahar , qisu ma’ gara xejn.

Ghalkemm fil-bi¢¢a l-kbira I-qaddiefa kienu jkunu skjavi, fosthom kien ikun hemm dawk maghrufin bhala banavolji. Dawn
kienu nies sfortunati, li kienu joffru lilhom infushom biex jiskontaw djun li kien ikollhom ma’ xi hadd. Id-differenza li
kien hemm bejn banavolja u Isir kienet li filwaqt li dan tal-ahhar kienu jqaxxrulu xgharu kollhu, il-banavolja kien jithalla
jkabbar l-mustacci

Dan ma kienx isehh biss mal-qaddiefa tal-Ordni. Dawk insara fuq ix-xwieni tal-mislem kienu jghaddu mill-istess hajja

mizerabbli. Minn dan naraw kemm ahna xxurtjati ahna, li fi Zzmienna qed nghixu f’wiehed min-nazzjonijiet ¢ivilizzati,

~fejn kulhadd hu hieles jaghzel u jghix twemminu mlngha]r ebda xkiel ta’ xe]n

Belt Vittoriosa

PATRI GUZI MIFSUD OSA.
1932-2014

har id- 9 ta’ Frar ta’ dis-sena Patri Guzl Mifsud, Agostinjan, halla dan il-wied

tad-dmugh, biex il-Mulej jaghtih il-premju li jisthoqqlu tax-xoghol li wettaq
bhala sacerdot fl-Ordni ta’ Santu Wistin ghal madwar 60 sena. Fil-fatt Patri Guzi
kien diga beda jahseb biex fis-sena 2016, jigifieri sentejn ohra, jiccelebra is-60 sena
tas-Sacerdozju li kien ir¢ieva nhar is- 17 ta” Marzu 1956, flimkien ma’ numru sabih
ta’ Patrijiet u Sacerdoti ohra, fosthom il- Kan Dun Pawl Camilleri tal- Kollegjata
taghna. Issa nemmnu li dan I-anniversarju jiccelebrah flimkien ma’ tant sacerdoti
ohra fil-glorja tas-sema.

Hija Guzikien il-kbir fost 9 ahwa ulied Lorenzu u Tereza nee’ Seychell. Ahna
l-kbar twelidna 1-Birgu imma minhabba -Gwerra morna rifugjati iz-Zejtun
imma I-Birgu u l-Festa ta’ San Lawrenz ma nsejniha u ma tlifniha qatt sa minn
meta konna tfal u sa ma kbirna u sirna sacerdoti.

Bhala Patri hija Patri Guzi wettaq diversi hidmiet fl-Ordni Agostinjan kemm
f’Malta u Ghawdex kif ukoll fl-Algerija u t-Tunezija fejn kien missjunarju.

Hija kellu karattru ferhan u li jaf iferrah, kien jaf ihobb, u kellu karattru li malli ssir tafu, kont tibqa’ thobbu u hu
kien jibqa’ jiftakrek, b’ismek u bl-istorja tieghek.

Kien sacerdot li habb I-erwieh u fittixhom, hadem ghalihom u ghenhom fis-Sagrament tal-Qrar, fil-Predikazzjoni
u fiz-zjarat lill-morda. Kien ukoll konfessur ta’ diversi sorijiet, u kien imfittex hafna kemm fi zmien 1-Ezercizzi kif
ukoll ghat-tridijiet, Noveni u Panigierki fil-Festi. Fuq kollox ilu ghal zmien twil jiehu hsieb il-kappella ta’ Santa
Rita fil-Palazz Presidenzjali tal-Buskett, fejn kien mahbub hafna.

Wara I-mewt tieghu sibt nota miktuba minnu, fejn jitlob 1-Alla jaghtih I-ghajnuna issa li kien ihoss li ged jikber. Jghidlu
hekk lil Alla: “Gherf hafna ma ghandix, imma dak li tajtni, qassamtu u inhoss li uzajtu tajjeb, nirringrazzja lil kull min

gheni fhajti”

Il-funeral tieghu li sar nhar il-Festa ta’ San Pawl, fil-Knisja tal-Agostinjani tar-Rabat, kien xhieda ta’ mhabba u rispett li
kien igawdi f’hajtu, kemm minna hutu u l-familjari taghna, kif ukoll hutu fl-Ordni Agostinjan.

Il-President tar-Repubblika I-ET Dr. Gorg Abela, mexxa l-mijiet ta’ nies, sacerdoti, sorijiet, lajéi u ghaqdiet minn kwazi
kull Parrocca, kif ukoll minn Ghawdex, li hadu sehem fil-funeral tieghu.

Aghtih Mulej, il-mistrieh ta’ dejjem.
Mons. Lawrenz Mifsud

Uzu tal-Mezzi tal-Komunikazzjoni Moderni

Fl-ahhar laggha tal-Kumitat gie dikuss kif nistghu naghmlu uzu ahjar mill-mezzi ta’ komunikazzjoni Moderni.
Fl-ahhar tlettax il-sena il- Kumitat b'mod regolari ikkomunika mal-Membri permezz tal-pubblikazzjoni tal-News

Letter bil-harga ta’ kull xahrejn.

[lum bosta membri ghandhom is-servizz tal-internet. Ghalhekk biex inZzommu lill-Membri u Benefatturi
taghna aktar aggornati b'dak li jkun qieghed jigri fil-Kazin u l-attivitajiet, geghdin nitolbu biex min irid jibghat
l-email address lis-Segretarju tas-So¢jeta biex inkunu nistghu nikkomunikaw mieghu.

I1-Gimgha I-Kbira u I-Ghid il-Kbir -

Zewg Impenji Kbar ghalina!

minn Bjorn Callus - Segretarju

nhoss li dawn ix-xahrejn kwazi dejjem ikunu krucjali

mmens fi¢c-Cirku tal-hajja tas-Socjeta taghna. Dan
ghaliex dejjem ikun iz-Zmien fejn ovvjament irridu
narmaw il-Wirja, nippreparaw il-banda ghall-zewg
servizzi difficli mmens li huma ghall-Purc¢issjonijiet tal-
Gimgha 1-Kbira u Hadd il-Ghid, naghlqu l-attendenza
tal-Bandisti ghas-servizzi li ser ikollna matul din
is-sena, kif ukoll nibdew nippreparaw b’mod shih
ghall-Festa. Dan biex ma nsemmix ukoll li s-soltu kien
ikollna 1-Programm Annwali li jsir f’dan iz-Zmien.
Ix-xoghol tal-Wirja beda propju fil-bidu ta’ Marzu,
u nemmnu li jekk nimxu mal-pjan 1i tfassal, ghandu
jkollna ¢-¢ans li nipperfezzjonaw fl-armar tal-Wirja u
naghtu harsa lejn numru t’affarijiet zghar li jridu jigu
rrangati. I[I-Wirja Getsemani, sinonima mal-kazin u
iktar u iktar mal-Wirjiet fil-Birgu, tohdilna hafna hinu
anke taghlaq l-access ghas-sular tan-nofs kwazi ghall-
xahar shih. Madanakollu, hu ferm ta’ sodisfazzjon
meta jigu jzuruha diversi persuni u jkunu impressjonati
b’dak li qed jaraw u jghidulek prosit tax-xoghol li
taghmlu. Mbghad meta niftakru kif konna il-kazin li
xprunajna l-ispluzjoni tal-wirjiet gewwa I-Birgu, is-
sodisfazzjon ikun ikbar.

Nammetti li personalment I-ikbar bic¢a ugiegh ta’ ras
li jkolli f’dan iz-zmien huma l-bandisti ghall-Gimgha
1-Kbira u 1-Ghid il-Kbir. Kull min hu midhla tal-baned
jaf sew x’ged nghid, fejn sfortunatament illum, sforz
il-piki, ged nispi¢caw litteralment f’sitwazzjoni ta’
irkant biex niskapri¢¢aw lill-bandisti. Dan flimkien
ma’ xi prezzijiet li jintalbu minn uhud mill-bandisti,
li litteralment hu genn tal-mohh jekk isibu kazin min
thallashom. Pero sfortunatament iva ssib min thallas, u
propju l-bandist ghandu ¢-¢ans jgholli l-prezz f’dawn
il-granet ghax isibu kazini li ghalkemm forsi jkunu
f’sitwazzjoni finanzjarja difficli, xorta wahda jhallsu
dawk il-prezzijiet. Litteralment nghixu proverbju Malti
popolari hafna imma kemmzxejn vulgari.

r
[
|

| ferrieha u familjari.

| Prezz €8. Ghal aktar dettalji ghamlu kuntatt ma’ Oscar Adami jew

Min-naha taghna, il-mira taghna dejjem kienet li nzommu
il-hlasijiet mal-bagit pre-fissat. Nammetti li din il-bi¢ca
xoghol qed tkun verament difficli f’dawn il-jumejn,
madanakollu dejjem hsibna b’rasna u fejn ma kellniex
bzonn tkellimna u ¢edejna xi bandisti. Jien il-kredu tieghi
dejjem kien ahjar inqas u kulhadd idoqq, mill-hafna brieret
u hoss xejn. U Nibga’ zgur nemmen f’dan il-prin¢ipju. Qed
nghid dan kollu ghax ninsab ¢ert kemm il-banda m’hijiex
apprezzata f’dawn il-Purcissjonijiet minn diversi setturi
fil-Parrocca taghna, u lanqas biss japprezzaw l-ispiza
nvoluta sabiex il-Gimgha 1-Kbira tal-Birgu tkun moghnija
bid-daqq tal-marc¢i Funebri live mill-Banda.

Relatat ma’ dawn iz-zminijiet, irrid nghid ukoll li se nkunu
ged inniedu Album gdid ta’ Mar¢i Funebri f’dawn iz-
zminijiet. Ninsab cert 1i ser ikun Album verament sabih,
bl-ghazla ta’ mar¢ijiet Funebri tajbin, li ser jinzlu ghasel
mad-dilettanti. Nixtieq nghid hawnhekk ukoll Prosit u
awguri ghal iktar hidma lill-Arkivizta taghna, il-habib
tieghi Chris Pisani, fejn kiteb Mar¢ Funebru verament
sabih u li gie irrekordjat ukoll.

Hidma li ma taqta’ xejn, tant hu hekk 1i ghaddejjin ukoll
bil-preparamenti ghall-Festa 2014. Ovvjament qieghed
nirreferi ghall-Programm Vittoriosa in Festa, fejn
b’garanzija nista’ nassigura lil kulhadd 1i ghal darb’ohra
ser nkunu originali, u li ser inpaxxu lil dawk kollha 1i
ser jattendu ghalih, b’muzika 1i ser tolqot il-gosti ta’
kulhadd. Forsi tghidu kemm qed tahsbu kmieni? Bil-fors
ikollna naghmlu hekk, ghaliex hemm hsieb shieh dwar
arrangamenti u muzika sabiex il-Programm ikun spe¢jali
u ahjar mill-ohrajn 1i jsiru f’pajjizna.

Pero fuq il-Vittoriosa in Festa nilhqu nitkellmu. Jien
nheggeg lid-dilettanti kollha tal-Mar¢ijiet Funebri jigu
jixtru dan 1-Album ta’ Kwalita gholja 1i ghamilna, u
fl-istess hin tkunu qed tghinu lill-kazin. Nixtieq ukoll
nawgura |-Ghid it-Tajjeb lil Kulhadd. Tislijiet!

BUFFET NHAR SIBT IL-GHID E

Cold Buffet nhar Sibt il-Ghid wara I-funzjoni tal-Knisja. Ejjew maghna
| ftit sieghat il-boghod mill-manifestazzjoni tal-Ghid il-Kbir f atmosfera

1-Osservatore Maltese tad-29 t’Ottubru, 1845 insibu

li I-pittur Tumas Madiona ghamel kwadru pittura
tal-Papa Piju V, San Lawrenz u Santa Lucija ghall-Knisja
ta’ Porto Salvu tal-Belt. Dan sar biex ifakkar li I-ewwel
patrijiet Dumnikani fil-Belt gew mill-Birgu ( illum jinsabu
fl-oratorju ghax sar wiehed floku bla San Lawrenz u Santa
Lugija mill-pittur Guze’ Cali).

Fil-gurnal Ordine tal-14 t’Ottubru, 1852 fil-Festa ta’ San
Lawrenz sar divertiment u Regatta fuq il-bahar fil-Port.
Jinghad li dak iz-zmien I-gharajjes godda kienu jweghdu
l-gharusalijmorru ghal din il-festa. L-istess gurnal fil-harga
tad-29 ta’ Lulju, 1853 jirraporta li ghand il-Gizwiti tal-Belt
Valletta sar dramm jismu ‘ La Difesa della Citta Vittoriosa
kontro i Musulmani nel 1565’ u dan sar f'diversihdud. Kien
fih kitba tal-Patri Gizwita Franco Ricceri.

II"Malta Times’ tal-S tApril, 1853 tirraporta li fl-ahhar is-
servizz postali beda jahdem ukoll mill-Bliet tal-Cottonera.

IlI-gurnal ‘La Farfalla’ tal-20 t'Ottubru, 1855 jghid li
112 il-ruh iffirmaw petizzjoni biex talbu lill-Gvern sabiex
fil-Pjazza tal-Birgu ssir funtana ta’ ilma tax-xorb. Din saret
bil-hidma tal-Arcipriet Aquilina , id-Dekan u I-Kanonku
Francica.

II-Malta Times & United Services Gazzette tal-21 ta’
Dicembru, 1858 tirraporta li twassal id-dawl bil-gass fi
Strada Palazzo Antico del Governatore.

Serpinello tal-14 tAwwissu, 1862 jghid li fil-Pjazza
tal-Birgu saret funtana tal-ilma mhux boghod mit-Torri
tal-Arlogg. Corriere Merchantile Maltese tat-2 ta’ Frar,
1867 jghid li rapprezentanti tat-tlett ibliet — Birgu, Bormla
u l-Isla marru ghand il-Gvernatur Storkes jirringrazzjawh
li twaqqaf il-Liceo fil-Birgu, il-Qorti u li saru wkoll xi
xoghlijiet pubblici.

Corriere Merchantile Maltese tas-16 ta’ Settembru, 1875
jirraportalil-bi¢¢erija tal-Cottonera li kienet f’Ghajn Dwieli
ttiehdet mill-Ammiraljat u ghalhekk issa nbniet biccerija fir-
Rahal Gdid izda kienet ghada niegsa mill-ilma tant mehtieg

La Rigenerazione tal-10 t’Ottubru, 1877 rrapurtat li
fit-Teatru Melita fil-Birgu saret kummiedja mmexxija mis-
Montanaro u mieghu hadu sehem is-Sinjuri Grimaud u
Caruana.

Taghrif Storiku dwar iI-Birgu

II-Gurnal ‘Malta’ habbar li fit-30 ta’ Settembru, 1884
fil-Knisja tal-Lunzjata tal-Birgu tal-Patrijiet Dumnikani
sar paviment ta’ tham fil-Presbiterju u 1-Knisja mid-ditta
Buhagiar.

II-Malta Taghna’ tal-S tAwwissu, 1893 tghid i fil-festa ta’
San Duminku tal-Belt Valletta, il-Banda * Duke of Edinburgh’
hadet sehem u daqqget I-Innu li kkompona s-Surmast Borg
tal-Banda Maltija ta’ Tunes

II"Malta Taghna’ tad-19 tAwwissu, 1893 tghid li s-Surmast
Achille Malfeggiani zanzan Tantum Ergo orkestrat u mfahhar
fl-okkazjoni tal-Festi ta’ San Lawrenz fil-Birgu. Dan il-maestro
kien miet f’Novembru 1893 u sarlu funeral solenni San
Lawrenz b'muzika li tmexxiet minn ibnu stess.

Il'Malta Taghna’ tal-20 t’Ottubru, 1891 tirraporta li
-Banda ‘Duke of Edinburgh’ tal-Birgu dahlet fl-Isla bi
programm mill-isbah u dan minkejja li fl-Isla kien hemm
grupp li ma ridux li ghall-festa tkun mistiedna din il-Banda.

II“Malta Taghna’ tat-22 ta’ Gunju 1895 tirraporta li saret
talba mill-parrocci u superjuri tal-Knejjes ta’ Bormla, I-Isla u
I-Belt biex fil-festi taghhom tindaqq il-qanpiena tal-Kastell
Sant’Anglu kif tindaqq fil-festa ta’ San Lawrenz tal-Birgu.

Fid-Daily Malta Chronicle tas-7 tAwwissu, 1902 jinghad
li fid-dar Nru. 104, Strada San Lorenzo kien hemm klabb u
Istitut ghan-nies tat-Tarzna u kien igib l-isem ta’ Dockyard
Club and Litterary Institute.

‘Times of Malta’ tat-12 ta’ Settembru, 1924 thabbar li
tlestiet il-koppla 1-gdida tal-knisja tal-Lunzjata xoghol tal-
ahwa Vella minn Ghawdex. Il-Perit inkarigat kien Gustav
Soler mill-Birgu.

Id-Daily Malta Chronicle’ tat-8 ta’ Jannar, 1931 tfakkar
li -Ghaqda Popolari Sacra Famiglia ghalqet 25 sena mit-
twaqqif taghha b’¢elebrazzjonijiet tal-anniversarju.

Il-Berqa tal-5 tAwwissu, 1947 issemmi li giet inawgurata
Sagristija gdida ghall-Parrocca Kollegjata ta’ San Lawrenz
wara li kienet iggarfet f Jannar, 1941. Il-bennej kien il-Gudjan
ul-Peritis-Sur Mercieca tal-Belt. Kien prokoratur il-Kanonku
Dun Lawrenz Micallef u Arcipriet il-Kanonku Paolo Galea.
Kienu wkoll restawratil-bradella minn Lorenzo Zammitellu
u l-Pedestal tal-fidda mis-Sur Pace Feroud.

II-Berqa tal-14 tAwwissu, 1957 tghid li tul is-sena saru
l-kontra pilastri tal-kursija b’irham ‘Giallo di Siena’ mid-ditta
Cantoni ta’ Sqallija meta kien Arcipriet il-Kanonku Paolo
Galea u Prokoratur il-Kanonku Lawrenz Micallef.

II-Berqa tal-25 ta’ Settembru, 1957 tirraporta li ghall-Festa
ta’ San Lawrenz sar pavaljun bil-pittura ta’ San Lawrenz tal-
Erwieh xoghol tal-hajjat Lorenzo Avellino u Lorenzo Hili
bil-pittura tkun tas-Sur Curmi. F'din is-sena beda x-xoghol
sabiex tnehha I-bini li kien residenza tal-Head Baker li kien
jghatti I-faccata sabiha tal-Knisja ta’San Lawrenz, fejn llum
hemm I-gholja tal-Helsien.



Soc¢jeta Muzikali San Lawrenz

Belt Vittoriosa

Seminar — ‘IlI-Kazin tal-Banda — Illum u Ghada’

Nhar il-Hadd 23 ta’Frar,
2014 gie organizzat Seminar
mis-Soc¢jeta’Muzikali Banda
Vittoriosana San Lawrenz bit-
tema ‘I1-Kazin tal-Banda — Illum
u Ghada’. Matul dan is-Seminar |
li ghalih attendew numru |
sabih ta’ bandisti, membri u
ammiraturi  tas-Socjeta’  kien
hemm interventi interessanti
minn fost dawk li attendew fejn
id-diskussjoni  kienet wahda
wiesgha u miftuha. Kummissjoni
mwaqqfa apposta ser tanalizza
dak 1li ntgal matul is-seminar
sabiex  tipprezenta  rapport
dettaljat lill-Kumitat Centrali ghall-kunsiderazzjoni u azzjoni fejn mehtieg

Isir ir-‘Recording’ tal-Marci Funebri

Nhar is-Sibt 15 ta’Frar, 2014 il-Banda
Vittoriosana San Lawrenz irrekordjat
CD tal-Mar¢i Funebri ghall-Gimgha
1-Kbira2014.11-Bandalikienet taht id-
direzzjoni tas-Surmast Paul Schembri
rrekordjat  komposizzjonijiet tal-
istess Surmast Direttur, 1-Assistent
Surmast Ugo Buhagiar, il-Bandist
tal-post Chris Pisani, I-ex Surmast
Giovanni Giumarra u Giuseppe
Frendo, il-Kanonku Vittoriosan
Dun Alwig Fenech flimkien ma’
marci funebri ohra ta’ G.M. Dalli,
= . A Pullicino, E.Spiteri, L.Cirinei u
S Becucci. Fil-granet li gejjin isiru
l-ahhar preparamenti sabiex ghall-
ahhar ta’ Marzu c-CD tkun ghall-bejgh

Ftuh mill-gdid tas-Sala
tal-Billiard

Nhar il-Gimgha 7 ta’ Frar, 2014 saret
I-inawgurazzjoni mill-gdid tas-Sala tal-Billiard
b’loghba t’esebizzjoni bejn Duncan Bezzina u
Aaron Busuttil. Attendenza tajba attendiet ghall-
ftuh tas-Sala wara 1-bdil tal-pannu fejn kien il-
President Onorarju Joseph Scicluna li ta I-ewwel
kolp wara li s-Sur Scicluna rregala l-pannu lis-Socjeta’. It-tberik sar

mill-Arcipriet u Kappillan tas-Socjeta’ Dun Joe Cilia. Wara I-ftuh sar riceviment filwaqt li Bezzina u
Busuttil inghataw tifkira tal-okkazjoni

Ikliet familjari

Nhar il-Gimgha 31 ta’ Jannar giet
organizzata Pasta Night fil-Kazin.
B’attendenza tajba kulhadd kien
kuntent kemm bl’atmosfera kif ukoll
bl-Ikel provdut minn Be Birgu Ltd. U
nhar il-Gimgha 28 ta’ Frar, 2014 saret
Ikla ohra fis-Swan Lake Restaurant,
M’Scala. Ikliet bhal dawn minbarra li
huma okkazjoni biex niltaqghu flimkien
f’atmosfera familjari jghinu wkoll lis-
Socjeta’ mill-aspett finanzjarju.

Messagg mil-Arcipriet - Dun Joe Cilia

hal darb’ohra wasalna biex infakkru t-tbatija, il-mewt u l-qawmien tal-Mulej Gesti. Nergghu nfakkru, anke
bl-attivitajiet li jkollna, I-imhabba li Alla ghandu ghall-bniedem. Dak li hu taghna u ghamilnieh ahna, jigifieri
d-dnub, jiehdu fuqu Gest u jissallab ghalina.

Is-salib huwa s-sinjal tas-salvazzjoni taghna. Bis-salib Gest rega’ rebahna lura. Ahna tal-Mulej ghax ahna tieghu, is-
sib aktar xkiel u qtiegh il-qalb. Kemm hemm affarijiet li jfixkluna u kemm affarijiet li jaqtghulna qalbna. Dak l-istess
xitan li ried jittanta lil Gest: fid-dezert, hu dak l-istess xitan li ried jagta’ qalb Gest fl-Ort tal-Getsemani, huwa l-istess
xitan li jkompli jittantana u jagtalna qalbna biex naghzlu dak li hu hazin u nitwarrbu minn dak li hu tajjeb. Gesu
rebah lix-xitan u sal-ahhar Gesti baga’ ubbidjenti ghar-rieda t’Alla. Il-bniedem baqa’ jigi ttantat minn dak li hu hazin.
Irridu naghmlu sforz u bl-ghajnuna ta’ Gest imsallab, nieqgfu lill-hazin u nimxu wara Gest.. Gesu gheleb il-mewt,
u ghalhekk ma’ Gest: rxuxtat, kapaci naslu li neghlbu d-dnub u dak kollu i jfixkilna u naghzlu t-tajjeb. Bi ftit rieda
tajba, bi ftit kuragg, u fuq kollox bit-tama u I-fidi f’Gesu Kristu, naslu li nhobbu aktar lil Gest u dak i hu tajjeb u
noboghdu u naharbu dak li hu hazin.

Permezz ta’ dan iz-zmien qaddis, bir-riflessjonijiet li jgib mieghu dan iz-zmien, bil-funzjonijiet sbieh li jkollna, bil-
purcissjonijiet li jkollna, bis-sehem taghna fis-sagramenti, inkunu qed naghmlu I-pass li nersqu aktar qrib tal-Mule;j.

Kunu imberkin

Soc¢jeta Muzikali San Lawrenz

Ghalina n-Nisa Belt Vittoriosa

Ingredjenti

500g farfalle imsajra 50g Pinenuts (toasted)

Basla kbira mqatta’ Klin (Rosemary) frisk imqgatta’
4 Sinniet tewm imqatta’ Habaq imqatta’

8 Tadamiet imgaddin u Ftit inbid abjad

mgqattghin irqaq Ftit butir

8-10 Qlub tal-qaqocé Ftit gobon Parmegjan

70g Zebbug iswed mil-kbir

Metodu:

Agqli 1-basla u t-tewm fi ftit Zejt u butir sakemm jirtabu. Zid il-klin u t-tadam imgadded, zebbug, qlub
tal-qaqocc, 1-inbid u sajjar ghal 2-3 minuti. Meta jsiru zid il-farfalle msajra u I-habaq. Servi bi ftit gobon
Parmegjan.

oooooooooooooooooooooooooooooooooooooooooooooooooooooooooooooooooooooooooooooooooooooooooooooooooo

Ibza ghal sahhtek

* Iddahhalx fliexken tal-plastik bl-ilma fihom fil-frizer ghax johorgu d-dioxins

minnhom u jaghmlu hsara kbira li¢c-celloli tal-gisem. L

* Tghattix l-ikel bil-plastik meta ddahhlu fil-microwave.

* [ssahhanx l-ikel f’kontenituri tal-plastik fil-microwave minhabba d-dioxins li \ /
jaghmlu hsara kbira lis-sahha. Dan japplika aktar u aktar meta l-ikel ikun fih

ix-xaham.

» Uza hgieg, pyrex jew ceramika biex issahhan l-ikel fihom fil-microwave. Ikollok

l-istess rizultat minghajr id-dioxins.

Tajjeb li tkun taf

1. Tbajja’ maghmulin minn soft drinks li jkollhom il-cola, jitnehhew jekk dak li
ghandek taghmel, taghmlu fi Zmien 24 siegha jew qabel. Aqbad sponza mxarrba fil-hall
iddistillat u poggiha direttament fuq it-tebgha jew tbajja’ u oghrok. Imbaghad kompli
naddaf il-materjal, skont ma jkollok fuq it-tabella mad-drapp. Jekk I-materjal ikun
ikkulurit, ipprova parti fejn 1-inqas li tidher, biex tara jekk il-hall jeffettwax il-kulur tad-drapp.

2. Oggetti tal-gilda jistghu jitnaddfu b’tahlita ta’ hall iddistillat u linseed oil. Oghrok b’din it-tahlita
1-gilda, imbaghad illostra b’bicc¢a ratba.

3. Biex taqgla’ I-kolla li jkun hemm fl-ghamara bhal siggijiet, banketti u ohrajn biex jissewwew,
applika hall iddistillat ma’ ftit zejt.

4. Xarrab pinzell biz-zebgha fil-hall jahraq, imbaghad ahslu bil-mishun fietel u sapun biex trattbu.

HARGA F°PGHAWDEX
Harga ghall-Irgiel fil-gzira t’Ghawdex
nhar il-Gimgha 2 ta’ Mejju, 2014
Prezz inkluz l-ikla ta’ nofs in-nhar € 20
Ahsbu kmieni billi taghmlu kuntatt ma’ Oscar Adami jew Eugenio Pellicano

Id-Djakni fil-Knisja - Sejha ghad-Djakonija

minn Fr Charles Buttigieg

“..u hatru 'l Stiefnu, ragel mimli bil-fidi u bl-Ispirtu s-Santu, u ‘I Filippu u ‘I Prokoru u ‘l Nikanor
u ‘l Timon u 'l Parmenas u ‘l Nikolas, proselitu minn Antijokjag geghduhom quddiem l-appostli, u
dawn talbu u qieghdu jdejhom fughom” (Atti 6:5-6).

Fil-Gdid Testment

l-kelma griega ghal djaknu hija ‘diakonos’ li nsibuha

29 darba fil-Gdid Testement, litteralment il-kelma
tfisser ‘dakliiservi f'nofs (dia) imwejjed” (ara Matt 22:13u
Gwanni 2:5-9). Kristu (Kyrios) nnifsu hu msejjah diakonos
f’Rum 15:8 u Gal 2:17. Is-sejha ghad-djakonat insibuha
rrakkontata b’'mod car fil-ktieb tal-Atti tal-Appostli miktub
minn San Luqa, fejn naraw il-ghazla tas-seba djakni, fos-
thom lil San Stiefnu li ta xhieda tad-djakonija tieghu bl-iktar
mod perfett permezz tal-martirju: “..uhatru 1 Stiefnu, ragel
mimli bil-fidi u bl-Ispirtu s-Santu, u ‘1 Filippu u ‘l Prokoru
u ‘I Nikanor u ‘l Timon u ‘I Parmenas u ‘l Nikolas, proselitu
minn Antijokjag qeghduhom quddiem l-appostli, u dawn
talbu u gieghdu jdejhom fughom.” (Atti 6:5-6). Dawn id-
djakni gew mahturin mill-appostli mmexxija mill-Ispirtu
s-Santu, sabiex jghinuhom fil-hafna xoghol taghhom qalb
l-ewwel komunitajiet insara. Id-djakni maghzula minn
fost il-komunita gew ipprezentati quddiem l-appostli li
talbu flimkien u poggew idejhom fughom sabiex iwettqu
I-missjoni mehtiega taghhom. Bhala ministeru zgur li kell-
hom l-organizazzjoni tal-agape fil-liturgija u I-ministeru
tal-karita tal-isqof. San Stiefnu jkunl-ewwel wiehed li jiehu
I-martirju u skontil-Leggenda tad-Deheb’ dan sehh fit-3 t’
Awwissu u ndifen fil-gnien ta’ Gamaljel. Il-liturgija Latina
taghmel il-festa tieghu l-ghada tal-Milied ghaliex bhala
l-ewwel martri twieled I-ewwel ghas-sema. Il-Liturgija
etjopika taghmel il-festa fid-9 ta’ Jannar fl-ewwel tal-hames
xahar taghhom Tir.

Naraw ukoll li iz-zmien San Pawl kien hemm diversi kol-
laboraturi, persuni sabiex flimkien mal-appostli jahdmu
biexjixxandaril-vangelu gdid ta’ Kristu lill-gnus kollha, fost
dawn insibu d-"Diakonoi’ li bhala djakni kellhom diversi
hidmiet. Huwa mportantili dawn il-ministri fil-Knisja kienu
dejjem jinhatru bl-approvazzjoni ta’ ministri ohrajn u wara
li kien ikun accertat li kienu kandidati maturi u misthoqqa.

Fl-ewwel zminijiet id-djakni kienu jqassmu I-Ewkaristija Lill-
gemgha liturgika u lill-morda, kienu janimaw it-talb waqt
-Ewkaristija u kienu wkoll jiehdu hsieb I-amministrazzjoni
tal-flus u 1-gid tal-Knisja u fuq kollox il-karita tal-knisja
msejha bhala ‘agape’ Infatti minhabba I-hidma taghhom fil-
Knisja bhala kollaboraturi tal-isgfijiet, id-djakni ghall-ewwel
kellhom importanza kbira sahansitra iktar mill-presbiteri,
dawk li kienu sacerdoti izda imbaghad wara I-presbiteri
bdew jiehdu iktar tmexxija f’idejhom. Hafna kienu dawk
id-djakni fl-ewwel Zmienijiet tal-Knisja li hadu l-martirju.

Ilkoll nafu bil-martirju ta’ San Lawrenz (Laurentius, Christi
Martyr), l-oghla wiehed mis-seba djakni ta’ Ruma li kellu
l-Papa Sistu II u li kien iwettaq id-djakonija qalb I-foqra
ta’ Ruma, it-tezori tal-Knisja. Huwa kien twieled fi Spanja
fis-sena 226 u ha I-martirju fl-10 t" Awwissu ta-sena 258
fil-persekuzzjoni ta’ Valerjanu u gie midfun fi¢c-¢imiterju
ta’ Ciriaca fil-Verano gewwa Ruma. Is-sinodu ta’ Arles fi
Franza fis-sena 314 stabilixxa d-differenza bejn id-djakniu
l-presbiteri fejn dawn tal-ahhar jikkonsagraw I-Ewkaristija.

Ir-Rit tal-Ordinazzjoni tad-Djakonat

Nistghu nifhmu ahjar l-ordni tad-djakonat billi naghtu harsa
wkolllejn ir-rit tal-Ordinazzjoni tad-Djakonat innifsu meta
l-Isqof jordna djaknu. L-ewwel issir il-Petizzjoni lill-Isqof
minn dak li jkun inkarigat mill-formazzjoni tal-kandidat
ghad-djakonat, imbaghad issir I-omelija mill-Isqof u wara
l-interrogatorju. Dak li ser ikun ordnat djaknu jaghmel
weghda mportanti ta’ ubbidjenza lill-Isqof u wara titkanta
l-litanija tal-qaddisin. Il-mument l-iktar solenni huwa
it-Tqeghid tal-idejn mill-Isqof wahdu, fis-skiet u t-Talba
Konsagratorja. Id-djaknu l-gdid jilbes I-istola u d-dalmatika.
Wara l-Isqof jaghtih I-Evangelarju u I-Bewsa tal-Paci.

It-talba konsagratorja ghad-djakonat turi I-funzjoni
liturgiku li ghandu djaknu u r-rabta tieghu mal-liturgija
tal-Knisja. Turi wkoll is-servizz ghall-karita li ghandu jkollu
d-djaknu. Id-dalmatika tad-djaknu (jew tunicella) hija
l-libsa proprja li fil-bidu kienu jilbsuha s-seba Djakni biss.
Originarjament din kienet tintlibes mill-imperaturi Rumani
ul-Papa San Ewtikju (275-283) kien ordna biex il-fdalijiet
tal-martri jitghattew biha. L-istola jew ‘horarium insibuha
ghall-ewwel darba fis-seklu sitta fil-Knisja Spanjola. 1d-
djaknu jilbes l-istola tieghu fuq I-ispalla u tintlibes b'mod
differenti minn tas-sacerdot kif insibu fil-Konc¢ilju ta’ To-
ledo fis-seklu sebgha. Tintlibes fuql-ispalla x-xellugija, halli
in-naha tal-lemin jibqa liberu, simbolu sabiex b’hekk ikun
jista’ bla xkiel iwettaq il-qadi tieghu. Fil-Knejjes Griegi d-
djaknujilbesl-orarion (stola) fuq l-sticharion (dalmatika) u
f’rasujilbes il-kamilavka. Fil-knisja griega d-djaknu ghandu
rwol importanti fil-ministeru tal-kant u tal-incensazzjoni
tal-ikoni. Huwa jista’ jamministra I-maghmudija ‘in ex-
tremis’, fejn is-sagramenti bhaz-zwieg huma amministrati
mis-sacerdoti u mhux mid-djakni f'dawn il-knejjes.

ikompli fil-harga li jmiss

Wicce Imb’Wicc ma’

Geert Sciot

It-tieni parti

Din l-intervista ghal din il-harga
tal-fuljett hi wahda unika ghaxil-
mistieden tieghi hu ghall-ewwel darba
mistieden mhux Malti, izda barrani
mill-Belgju. Ghalhekk minbarra li kelli
naghmel l-intervista bl-Ingliz (ghax
sa issa bil-Belgjan ghadni ma nafx!)
il-mistogsijiet kellhom ikunu differ-
enti minhabba li l-ambjent li trabba
fih mhux dak tradizzjonalment Malti.

Barrani izda wiehed minna

Nahseb li diga ndunajtu ghal min qed nirreferi. Kulhadd isibu
bhala Gerd pero’ ismu propja hu Geert (il-verzjoni Belgjana
ta’ Gilardu jew Gerald) u kunjomu Sciot. Geert tant ghogbitu
Malta spe¢jalment il-mod kif nghixu (almenu ghalissa !) li
fi kliemu stess “fell in love with Malta’ li integra sew fil-hajja
lokali li sahansitra jdoqq mal-baned lokali fosthom mal-banda
taghna, xtara propjeta hawn il-Birgu u kompla iktar minn hekk.
Tant li llum Geert jipprezenta l-izvilupp u t-tibdil li ged isehh
b’pass mghaggel quddiem ghajnejna fejn barranin qed jap-
prezzaw il-valur u I-vantaggi tal-hajja Maltija u mhux talli gew
jogghodu hawn izda ukoll jinvestu flushom anki f’intrapriza
f’Malta u aktar importanti fil-Birgu. Fil-fatt Geert flimkien ma
Ed (il-barman u l-kok) ged jissugraw flushom u hinhom biex
il-bar tal-kazin taghna tawh bixra gdida u moderna minghajr
ma naqqas jew jistona xejn mill-karatteristika ambjentali
tal-lok taghna li jiddomina il-misrah ewlieni ta’ Beltna. Ma’
setax jonqos li ltqajna fil-bar jew ahjar ghall-iktar kwiet fir-
restaurant tal-kazin li bix-xieraq issemma BeBirgu, naturalment
b'referenza ghall-Belgju.

L-ewwel laqgha

Tajjeb nghid li qabel ma sirt naf lil Geert fl-ambjent tal-Birgu
jien kont iltqajt mieghu f’okkazjoni kazwali ohra meta xi snin
ilu waqt li kont f’attivita’ so¢jali £’Wied il-Ghajn indunajt li
barra kien hemm barrani li kellu problema bil-karrozza tieghu
u anki , jekk mhiniex sejjer zball, anki selliftu I-mobile tieghi
biex jaghmel xi telefonati. Meta imbaghad raddli hajr u bdejna
nitkellmu skoprejt li hu kien gieli dagq mal-Banda taghna u
hekk minn hemm ghamilt konoxxenza tieghu.

Familja u tfulija

Mela ejja naraw flimkien min kien u min hu dan Geert. Geert
twieled f” Diest, belt zghira ta’ madwar 15,000 ruh fit-30 ta’
Lulju tal-1971, jigifieri hu jaghlaq zmienu lejlet il-mota tal-
bidu tan-novena ta’San Lawrenz. Missieru jismu Armand,
kien inginier mal-kumpanija nazzjonali telefonika filwaqt li
ommu kienet ghalliema u sahansitra anki ghallmet it-tfal tar-re
fil-palazz rejali. Bhala familja hu l-ikbar u ghandu huh u ohtu.
Bejn l-eta ta’ 8 sa 18 il-sena hu kien abbati u fl-ahhar spicca

minn Paul Micallef

direttur tal-abbatini u fost id-doveri tieghu kien li jaqra
l-epistola fil-quddiesa.

Edukazzjoni

Bhala edukazzjoni hu naturalment l-ewwel attendal-iskola
primarja, wara dik sekondarja imbaghad il-Kullegg sakemm
kellu 18 il-sena fejn mar l-Universita u studja il- communi-
cation sciences u I-gurnalizmu fejn kiseb Masters f’dawn
is-suggetti. Geert dejjem kien ihobb l-istudju u fil-fatt fil-hin
liberu tieghu ghamel kors fl-avjazzjonili wara zmien ghenu
hafna ghall-impjieg attwali tieghu.

II-muzika f’hajtu

L-imhabba lejn il-muzika nibtet minn mindu kien ghadu
zghir ghax bhala familja kienu joqghodu biss 300 metru ‘il
boghod mi¢-centru filarmoniku dak li ahna hawn Malta
insejhul-kazin tal-banda. Fil-fatt hu qalli li fl-antik f pajjizu,
bhalma hu hawn Malta issa, il-kazin kellu rwol importanti
u centrali fil-hajja so¢jali tal-kommunita. Sfortunatament
kontra dakli ghadu jsehh f’Malta f’pajjizu l-importanza tal-
kazin tal-banda nagset sew . Hu jahseb li forsi minbarra il-
progress normali tad-dinja tal-llum hemm il-fattur tal-festa
li hija ¢-centru tal-attivitajiet tar-rahal li ghandu sehem kbir
il-kazin tal-banda. Ghalkemm fl-antik hu jiftakar xi festi u
processjonijiet dawn illum ghoddhom spi¢¢aw u dan jista
naqqas bil-bosta l-importanza tal-kazin fil-hajja Belgjana.
Tant hu hekk li qabel jiftakar li I-membri tal-banda kienu
minn 30 sa 70 pero’ illum ikunu fortunati li jkollhom 25
bandist.

Haga ohra importanti f "hajtu kienet li nannuh li kien jismu
Armande kien bandist u kien idoqq il-bugle u t-trumbetta
u tah l-ewwel injezzjoni tal-imhabba lejn il-muzika. Haga
nteressanti kienet li fil-Belgju t-taghlim tal-muzika kien
suggett obbligatorju jew kif nafuh compulsory subject (Evar-
ist Bartolo please note!) Fil-fatt ta’ 13 il-sena Geert beda
jdoqq l-althorn mal-banda bl-isem ta’ Sint Armandeus

tal-military tattoo li gieli ghamlet il-banda li maghha kien
idoqq.

Minn dak li spjegali din il-banda ghandha livell gholi tant
li ghandha 8 bandisti li huma professjonisti li jdoqqu mal-
orkestra Nazzjonali. Qalli li marru kemm il darba jdoqqu
barra mill-Belgju.

Taghlim tal-muzika

Geert qalli li ghalkemm kien wiehed mill-izghar bandisti
li hareg idoqq mal-banda ta’ kwazi 13 il-sena hu dejjem
ha t-taghlim tal-muzika bis-serjeta tant li ghamel 7 snin
jistudja il-muzika.

Karriera Gurnalistika
Billi hu studja l-kommunikazzjoni dahal
jahdem bhala gurnalista sportiv mar-radju Nazzjonali
ukien jaghmel hafna kummentarji diretti ta’ sports bhal futbol,
¢iklizmu u basketball. Wara kompla fuq dik il-linja ghax dahal
jahdem bhala gurnalista ma’ gazzetta popolari li kienet mifruxa
mal-pajjiz kollu u kien jikteb fuq suggetti li kellu taghrif sew
fughom bhat-trasport, avjazzjoni kif ukoll dwar it-turizmu u
l-ekonomija.

Kariga Gholja fl-avjazzjoni

Minhabba li kellu exposure kbir fil-media kemm fil-gurnalizmu
miktub u kemm dak mitkellem gie avvicinat mill-kumpanija
Brussels Airlines u inhatar il-vici President taghha . Hu re-
sponsabbli ta’ ogsma bhal marketing, kommunikazzjoni,
f’kelma wahda hu il-public relations officer ul-kelliem uffic¢jali
tal-kumpanija.

Tant hu hekk li ricentement harget l-ahbar li din il-kumpanija
se tibda taghmel titjiriet diretti lejn Malta u meta stagsejtu
jekk kienx hemm idu wara din il-mossa bi tbissima wegibni
fl-affermattiv.

Rabta ma Malta

Il-kuntatt ta’ Geert ma Malta beda fis-sena 1994 meta gie fuq
btala u dakiz-zmien kien joqghod Bugibba fejn ghogbitu hafna
I-Mosta kif ukoll I-Imdina. Meta beda jigi ta’ spiss ghamel xi
hbieb miz-Zejtun u meta sarujafuli hujdoqql-althorn hajjruh
biex jibda jdoqq mal-Banda Beland. Billi s-segretarju attwali
tal-kazin, Bjorn Callus idoqq mal-banda Beland heggu biex
jibda jdoqq mal-banda taghna ukoll, haga li hu accetta bil-
ferha.Meta beda jdoqq mal-Banda Vittoriosana hu ghamel
iktar hbieb fosthom mal-membri tal-familja Pisani I-iktar ma
Giovanni.

Minn dakinhar Geert daqq u ghadu jdoqq kemm il-darba mal-
banda taghna flimkien mal-Banda Beland u jien li ndur il-festi
gisni ... mejda tal-qubbajd, le gisni Pawlu Micallef kemm il
darba iltqajt mieghu u illum sar jaf il-marci popolari Maltin
iktar minni u minnek.

Resident fil-Birgu

Meta mbaghad wara ddecieda li jixtri propjeta hawn Malta
zar hafna djar madwar il-pajjiz bhan- Naxxar, Rabat , Qrendi
u ohrajn pero’ minbarra li diga kien ingibed lejn il-Birgu u
niesha meta iltaqa ma’ dar partikulari fi Triq Hilda Tabone hu
kien deciz li kienet se tkun ghazla tajba. Fost il-karatteristici
li ghandha din id-dar hu semmieli l-veduta perfetta li hemm
tal-Port il-kbir ul-hena tieghu jistieden in-nies fuq il-bejt biex
igawdu xi spettakli li jkun hemm fil-Port il-Kbir fosthom I-iktar
ghal qalbu l-ispettaklu tan-nar tal-Ghaqda Piroteknika 1-10 ta’
Awwissu , il-famuza ‘Notte di San Lorenzo’

Minbarra s-sehem tieghu fil-banda Geertimbaghad beda jhares
iktarlilhinn u flimkien ma Edlikien ic-chef ta’ Dar Malta hasbu
biex anki jaraw kif jinvestu flushom hawn Malta anzi sahansitra
fil-Birgu. Billi Ed diga kien midhla fil-catering beda jara kif jikru
jew jixtru xi stabbiliment tal-ikel u meta kienu se jixtru hanut
partikulari fl-ahhar minuta il-kuntratt waqa.

Imbaghad kienl-Ghid ta’ sentejn ilu meta Geert beda jitkellem
mal-President Lawrence Farrugia dwar l-ghan tieghu u min
naha l-ohra Lawrence wera x-xewqa li jsib xi hadd li jinvesti
fil-bar tal-kazin biex hekk jgholliI-livell tal-kazin anki fid-dawl
ta’ dak li kien qed isir fil-qasam kummercjali fil-Birgu. Bdew
id-diskussjonijiet twal u fl-ahhar sar il-ftehim u hekk hu s-sena
l-ohra I-bar u r-restaurant gew inawgurati u zgur li kulhadd
jagbel li jaghmlu unur lill- palazz taghna, is-sede tas-So¢jeta’
filarmonika taghna.

=

Kariga fil-korp diplomatiku

Haga li hi ghal qalb hafna ta’ Geert hi li fl-14 ta’ Mejju 2013
hu inhatar mill-Gvern Malti bhala konslu onorarju tal-Belgju
f’Malta, kariga li anki sahhet ir-rabtiet ta’ Geert ma Malta kif
ukoll irrikonnoxxiet il-hidma tieghu lejn pajjizna.

Mawra fil-Belgju

Minhabba I-kuntattili ghandu kif ukoll ir-rabtiet i ghandu mas-
socjeta’ taghna ghen hafna sabiex il-mawra li I-banda taghna
ghamlet fil-Belgju tkun possibbli u anki tkun su¢cess. Tant lihu
ghen qatiegh biex il-banda taghna tkun I-ewwel banda Maltija
li qatt daqqet f’Dar Malta u Geert kien anki gentili bizzejjed
biex itaffi l-kesha ixxoqq l-ghadam li kien hemm Brussels billi
offra tazza mulled wine lid-delegazzjoni kollha.

Ragunijiet ghall- ghazla

Il-fatt li Geert ghazel lil Malta u lill-Birgu bhala t-tieni jekk
mhux ukoll I-ewwel dar tieghu biex jghix u anki fejn investa
diga huma ragunijiet bizzejjed biex juri kemm ghandu ghal
qalbu l-hajja Maltija. Pero’ hu a¢¢enna mieghi li meta tqab-
bila mal-hajja fil-pajjizi Ewropej hija hajja rilassanti u kwieta,
almenu ghalissa.

Ilmenti

Biex naghlaq ghalkemm veru li toghgbu hafna I-hajja Maltija
pero’ zgur li hemm xi haga li ddejqu, meta bl-stil tieghi ssikkajtu
hu wegibnili xi drabi anki forsi minhabba ¢-¢okon tal-lokalita
hafna nies jirrikorru ghat- tqasqis u glajjiet. Fuq livell ta’ busi-
ness hu semmieli li mhux dejjem ikun hemm kompetizzjoni
gusta u xi nies anki irrikorrew ghal metodi mhux leciti biex
jaghmlulul-hsara , haga li anki bil-kummenti pozittivi lijircievi
fuq l-internet mhux qed jirnexxilhom.

Gheluq

Meta stagsejtu kif sejjer fl-intrapriza tieghu wegibni bsincerita
li kuntent pero’ ghadu mhux sodisfatt. Wara li ddiskutejna
dagsxejn u tajtu xi ftit pariri siewja minn persuna li forsi jithem
kemmxejn fid-dinja gastronomika, pariri li kif kien ghamel
meta gie u kont issugerejtlu biex jibda jixtri il-gazzetti ghall-
bar nittama li jsegwi.

Bhala tislija ahharija, awgurajtlu fil-hidma tieghu u heggigtu
biex ikompli jintegra ruhu fil-hajja Maltija u ghala le bil-
kuntatti li ghandu jkompli jghin lis-so¢jeta’ taghna. Nittamaw
li min- nies barranin li qeghdin jigu jghixu fostna jkun hemm
iktar nies bhal Geert u Ed li mhux biss ikunu residenti izda
jidhlu fil-qalba tal-hajja so¢jali taghna u anki jemmnu fuq
il-potenzjal li toffri il-Belt ghaziza taghna, il-Belt Vittoriosa.

Is-Sibt 1 ta’ Marzu
L-Erbgha 5 ta’ Marzu
I1-Gimgha 7 ta’ Marzu
L-Erbgha 12 ta’ Marzu

L-Erbgha 19 ta’ Marzu
- It-Tnejn 31 ta’ Marzu

- L-Erbgha 2 ta’ April
- I1-Gimgha 4 ta’ April

It-Tnejn 7 ta’ April
Il-Hamis 10 ta’ April

- II-Gimgha 11 ta’ April

Mis-Sibt 12 sal-Gimgha
18 ta’ April

Il-Hamis 17 ta’ April
- II-Gimgha 18 ta’ April

' Is-Sibt 19 ta’ April
I1-Hadd 20 ta’ April

Il-Hadd 27 ta’ April
It-Tlieta 29 ta’ April

 ATTIVITA GHAX-XAHAR TA’

Mu ;_.k Ii San Lawrenz
' Belt Vittoriosa

0000000000000

Fid-9.30 Jibda x-xoghol fuq il-Wirja Getsemani
F1-10.00am Laqgha tal-Kummissjoni Finanzi
Fis-7.00pm Laqgha tal-Kummissjoni Gimgha Kbira
Fis-7.00pm Laqgha tal-Kumnitat Centrali

Festa Pubblika - San Guzepp
Festa Pubblika - I1-Helsien

Fis-7.00pm Laqgha tal-Kumitat Centrali

Fis-7.00pm Laqgha Spiritwali fil-bitha tal-Kazin
minn Patri Martin Mamo OFM

F1-10.00am Laqgha tal-Kummissjoni Finanzi

Fis-7.30pm Ftuh tal-Wirja Getsemani Mill-Onor.
Ministru Joe Mizzi u tberik mill-Arcipriet

Tifkira tad-Duluri ta” Ommna Marija Santissima

Wirja Getsemani fil-Kazin
Tifkira tat-Twaqgqif tal-Ewkaristija

Tifkira tal-Mewt tas-Sinjur taghna Gesu Kristu. Sehem tal-Banda
San Lawrenz fil-processjoni tal-Gimgha 1-Kbira

Wara 1-Funzjoni ta’ Sibt il-Ghid -Buffet fil-Kazin 1
ghall-Membri u I-hbieb taghhom

Hadd il-Ghid - Sehem tal-Banda San Lawrenz
fil-Processjoni tal-Irxoxt

F1-10.00am Tberik tal-Kazin

Fis-7.00pm Laqgha tal-Kumitat Centrali

Tinsab ghall-bejgh
CD gdida

bil-Marci Funebri

Tista tinxtara mill-Bar tal-Kazin

DESIGN | OFFSET PRINTING

SCREEN PRINTING | DIGITAL PRINTING
LAMINATION | HOT FOIL

LARGE FORMAT PRINTING

Industrial Road, Qormi - Malta. QRM3000

(near St Michael's School)

t: [+356] 21 250994, [+356] 27 250994

m: [+356] 9949 0344 f: [+356] 21 250993

e: sales@printrightmalta.com, printright@onvol.net
w: www.printrightmalta.com

IRONMONGERY

Ghal dak kollu li wiehed ikollu bzonn ghad-dar

56, LA VALLETTE STREET,VITTORIOSA
Tel: 2180 7535

Tower Ladder
ta’ 18-il Metru ghall-Kiri

Irrikorru ghand:

Paul Cilia
Mob: 9949 9623

ll-prodotti finanzjarji
taghna huma reali

BOV PERSONAL LOANS Bov
2131 2020 | bov.com

va suggett ghall-kritedi normali ta' salf u ghall-
inali mil i

inall mill-fergha tieghek tal-BOV. Termini u Bank of Valletta

i n Zakdariin, i-Bolt Vst VLT 1130

Breakaway Travel
Blacktown

George Vella
Managing Director

94 Cnr Main & Campbell Street
BLACKTOWN NSW 2148
PO Box 27, BLACKTOWN NSW 2148

Tel: 02 9622 7799

Fax: 02 9671 6706

Mobile: 0408 079 246

Email: gvella@breakawaytravel.com.au

Froud 1o be associated with the Commitice
af the St Lawrence Band Clud, Vittoriosa Matta

Lehen is-Socjeta Muzikali San Lawrenz



